
1Titulodo proxecto
#SonM

2lntroducion
21. Xustificacion e descricion xeral do proxecto

#SonM é un proxecto interdisciplinario que aposta pola aprendizaxe cooperativa, de competencias
e en lingua galega, artellado a partir da valorizaciéon do monte como patrimonio cultural, que abrangue
unha herdanza material e inmaterial que debe ser desfrutada e protexida polas xeracidéns do presente e
futuras. Desenvolveuse co alumnado de 1° da ESO (de entre 12 e 13 anos), como procedemento para
educar na igualdade e nas competencias de caracter intelectual e socioemocional, desde as materias de
Xeografia e Historia, Bioloxia e Xeoloxia e Educacién Plastica, Visual e Audiovisual, coa colaboracién do
Equipo de Biblioteca e o Equipo de Dinamizacién da Lingua Galega.

Esta herdanza patrimonial entronca coas formas de transmisiéon orais, onde as cantigas populares
tefien un papel fundamental como fontes a través das cales podemos descubrir e entender expresions
e valores engarzados na memoria colectiva. Por isto este proxecto é tamén unha posta en valor da
comunicacion interxeracional, do saber dos nosos maiores, que no ensino das cantigas @ xente nova lle
transmiten o seu saber sobre o significado de termos extintos ou en desuso, sobre as formas de
pronuncia alleas @ mocidade —onde se preservan as variantes linglisticas da gheada ou seseo—, sobre
as mensaxes agochadas no refraneiro popular ou os sentimentos que provocaron antano e hoxe estas
palabras cantadas. Asi, unha primeira parte do proxecto artéllase arredor da busca e recollida de letras
e melodias de cantigas que falan do monte nun sentido amplo, xunto a unha serie de tarefas sobre
destrezas de pensamento para orientar as accidéns cara as diversas formas de sentir, coflecer e
expresar o monte.

Unha segunda parte organizouse a partir do traballo de campo, con varias saidas e andainas pola
contorna proxima ao centro educativo. Nestas realizdronse diversas actividades relacionadas coa
procura de evidencias mencionadas nas letras de cantigas, coa recollida de plantas, follas etc., de
acordo con distintos parametros: cores, formas... para a elaboracién dun caderno de campo e para
traballos de desefio artistico; e tamén actividades de fotografia de elementos presentes no monte a
partir de diferentes encadramentos, puntos de vista...; ou a busca e recollida de sons na natureza para
a creacion de ritmos presentes na musica popular.

Deste xeito, adestraronse multiples destrezas e competencias relacionadas coa investigacién histdrica,
coa aplicacion do método cientifico e coa creacion artistica e atendeuse aos distintos intereses e
estilos expresivos do alumnado, procurando a inclusién e a personalizacién da aprendizaxe. A linguaxe
escrita estivo presente no rexistro e na anadlise das letras das cantigas, no rexistro dos nomes
cientificos das plantas, na seleccién de informaciéon da rede ou nalgunhas das pequenas actividades
desenvolvidas na aula desde as diferentes materias integradas no proxecto; a linguaxe oral adestrouse
a través da analise das propias fontes primarias e da posta en practica do canto coral, que entronca
coa linguaxe de servizo —na recuperacion das propias fontes orais— ou coa dramatizacién —nas
gravacions dos produtos audiovisuais—; e a linguaxe da manipulacion foi crucial na creacién do caderno
de campo —con atencidn a expresidn grafico-esquematica nos procesos de clasificacion de materiais—,
na creacién fotografica ou no traballo con ferramentas e plataformas dixitais.

As estratexias de ensino-aprendizaxe empregadas aplicdronse mediante unha metodoloxia cooperativa
e integradora, que procurase a colaboracién entre os membros da comunidade educativa implicados —
alumnado, profesorado, persoal non docente, familias— e fomentase a materializacion dalgins
resultados mediante produtos audiovisuais de cardcter artistico que amosasen os cofiecementos, a
creatividade e as emocidns integradas no proxecto.

22 Contextualizacidn.
Andlise da situacion sociolinglistica do centro

O IES Illa de Ons localizase no nucleo urbano de Bueu, en contacto constante con outros centros
poboacionais —ben por razéns de traballo, ben por razéns de ocio e cultura— como Marin e Cangas, ou
coas cidades de Pontevedra e Vigo, se ben é certo que o noso alumnado procede fundamentalmente das
zonas rurais pertencentes ao concello, principalmente das parroquias de San Martifio, Cela e Beluso.

En terminoloxia da sociolinglistica, temos en Bueu unha situacién de semibilingliismo individual, ao que
se superpon un bilingliismo social de caracter conflitivo. Xa os estudos de Lingua inicial e competencia
lingdistica en Galicia (1994) sinalaban que nas franxas de idade inferiores aos 26 anos o castelan era a
lingua predominante, indicio claro dun proceso de desgaleguizacion que leva camifio de incrementarse.
Noutras palabras, estamos ante unha ruptura no proceso de transmision interxeracional da lingua
galega, de ai 0 noso empefio en xerar proxectos que actlen de canles entre as diferentes xeracions. A
diminucién do galego como lingua inicial acrecentouse desde os anos noventa e na actualidade as nais e
os pais non lles transmiten o galego aos fillos e fillas como ocorrera secularmente; asi, o castelan segue
a ser hoxe entre a mocidade a lingua de prestixio. Estaridmonos enfrontando a unha tipica situacién de
diglosia e consecuente desgaleguizacion, segundo as teorias manexadas por Joshua Fishman (1972).

Malia que non haxa datos centrados exclusivamente na vila de Bueu, segundo os estudos publicados polo
IGE (2013-2014), o Morrazo atépase cun 11,45 % de fogares en que todos os seus membros de 5 ou mais
anos falan habitualmente sé galego, unha porcentaxe lixeiramente superior ds das zonas en que a lingua
galega estd mais deturpada (Vigo, 7,48 %), pero moi lonxe das areas xeogréficas, como O Carballifio-O
Ribeiro e a zona suroriental da Corufia, que superan o 52 %.

No que se refire as destrezas linglisticas, salienta a elevada competencia oral que existe en toda a
poboacion, a que non é allea a poboacidn escolar do IES Illa de Ons. Porén, as competencias escritas en
galego non estdn tan xeneralizadas coma as anteriores; xa que logo, o dominio da lectura e da escritura
€ moito menor c6 das destrezas orais, sobre todo canto maior é a idade do individuo. Con respecto aos
grupos sociolinglisticos que se derivan das capacidades linglisticas e da sua practica social, podemos
salientar varios colectivos:

= Aqueles que presentan certo bilingliismo, o grupo mdis numeroso e que vai en aumento. Este
grupo nutrese tanto dos que tefien o galego como lingua inicial como dos que parten do
castelan.

* Monolingies en casteldn, cuxo grupo aumenta tamén cada dia, e que se van incorporando 4
lingua galega sé a través do ambito escolar, de ai a importancia do noso labor docente.

* Monolingies en galego, grupo claramente en retroceso e que, no caso de Bueu, se localiza
case exclusivamente nas franxas de maior idade da poboacién. Alglns sectores da poboacion
madis nova, cun caracter excepcional, tamén se poden situar neste grupo, pero a forte presion
social, das amizades e das redes sociais, fai que se vaian incorporando ao primeiro dos
grupos.

En Bueu, e en toda Galicia, ddse actualmente unha situacidn de bilingliismo social que se exterioriza
nunha distribucién do uso das duas linguas en presenza, dependendo das funcidns, dos contextos e/ou
do interlocutor. Dase, polo tanto, o fenédmeno que se cofiece como diglosia.

Tras varias experiencias educativas neste campo, constatamos a importancia do desenvolvemento de
proxectos que, de xeito directo ou indirecto, reverten nunha consideracion positiva da lingua galega
cando o seu uso e cofiecemento se estende a practicas que integran a compofiente lidica, que tefien un

caracter artistico no que as emociéns ocupan un lugar central e que desbordan a aula como marco
contextual de ensino-aprendizaxe. Aqui é onde situamos o presente proxecto, cun desefio que abrangue
estratexias educativas moi diversas para abordar de xeito integral e interdisciplinario os “usos publicos
da lingua galega”. Neste caso, a lingua galega apréndese non sé como unha materia mais do curriculo e
como lingua vehicular para a transmisién de conceptos, sendén que se incorpora ao proxecto con toda a
sua forza poética. Se a isto lle engadimos que todas as actividades formativas, de dentro e de féra do IES
Illa de Ons, tamén se realizaron en galego, a mensaxe que lle chega & cativada é extraordinariamente
positiva, tamén como lingua coloquial e de socializacion.

Por iso, o desenvolvemento deste proxecto segue fielmente os principios da Lei de normalizacién
lingliistica e o seu Decreto 173/1982 e respecta, entre outras, as directrices gramaticais de todos os
textos segundo as NOMIG aprobadas no seu dia pola RAG/ILG, dad a cofiecer a riqueza das variantes
dialectais existentes no idioma e reivindica a lingua galega como lingua de cultura.

3 0bxectivos

O obxectivo xeral deste proxecto é promover a valorizacién do monte galego e da propia lingua galega
como patrimonio cultural entre o alumnado de 1° da ESO, a partir da creacion de diversos produtos
audiovisuais de ben social e de concienciacién, integrados no desefio dun proxecto interdisciplinario
cuxos alicerces son o fomento da igualdade, a inclusion do alumnado con capacidades diversas, a
dinamizacién do galego e o desenvolvemento das competencias clave na educacidon secundaria
obrigatoria.

Co fin de acadar este obxectivo xeral, acordamos os seguintes obxectivos especificos:

* Desefar, implementar e avaliar, desde a diferenciacion curricular, unha dindmica de traballo
por proxectos que situe a valorizacién do patrimonio cultural galego no centro do proceso da
aprendizaxe mediante unha proposta interdisciplinaria, motivadora e ludica.

* Potenciar metodoloxias de traballo cooperativo que fomenten o uso do galego en todos os
ambitos da comunidade escolar e en todos os ambientes relacionados co centro, a partir das
posibilidades das destrezas artisticas —desefio creativo, mdusica, canto coral— como
ferramentas de aprendizaxe competencial.

* Promover o valor do galego oral como fonte histérica para favorecer a transmisién
interxeracional.

= Fomentar a socializacién en lingua galega a partir da creacién de produtos e materiais
audiovisuais, e da comunicacién a través do uso das novas tecnoloxias da aprendizaxe e da
comunicacion.

* Fomentar actividades que potencien a reflexidén, a empatia e a autoestima do alumnado
mediante o debate.

* Sensibilizar os escolares sobre a proteccion do monte e convertelos en cidadans e cidadas
responsables coa sua contorna e en axentes de cambio capaces de promover a
sustentabilidade.

= Desenvolver entre o alumnado a capacidade de tomar decisiéns e de asumir
responsabilidades de participacion e de planificacidn e a iniciativa persoal.

4Actividades de desenvolvemento dos procesos de innovacion

en dinamizacion da lingua galega

Para abordar calquera proxecto interdisciplinario é preciso planificar, organizar e concretar acciéns entre
as distintas areas, e para iso resulta fundamental unha programaciéon dialogada entre o equipo
educativo que busque a suma das achegas de cada un dos compofientes, en favor da integracién

curricular e da socializacién en galego do alumnado.

41Propostas estratéxicas de actuaciona curto prazo

A proposta estratéxica fundamental de actuacion a curto prazo é a organizacion do centro para a posta
en marcha dunha dindmica de traballo mais interdisciplinaria e cooperativa, co deseiio dun plan de
traballo integral, cun repartimento de tarefas consensuado e axeitado aos horarios dos diferentes
departamentos participantes, e cun calendario viable de actividades. A continuacién detdllanse os
departamentos integrados no proxecto, asi como as lifias simultaneas de traballo:

EQUIPO DE DINAMIZACION
DA LINGUA GALEGA

H# Investigacion sobre a tematica do
DEPARTAMENTO DE monte na tradicién oral.

EDUCACION PLASTICA
VISUAL E

AUDIOVISUAL )
# Revision lingdistica.

# Supervision das
capturas audiovisuais
nas andainas.

4l Coordinacién da fase
de ilustracion nos
cadernos de campo.

#A Rexistro audiovisual
do proxecto.

#A Edicion e montaxe de
videos.

EQUIPO DA
BIBLIOTECA

# Organizacién de
espazos e montaxe
técnica para a
gravacion de videos.

#A Ccolaboracién nas
actividades de
dinamizacidn.

A Seleccion de
bibliografia para as

6 fases de investigacion.

# Coordinacién da recompilacién e
seleccion de cantigas populares.

DEPARTAMENTO
DE XEOGRAFIA E
HISTORIA

A Coordinacion do
proxecto.

de cantigas e xestion
do “Mapa sonoro”.

H#A Direccién vocal, covers
€ arranxos musicais.

#A Gravacion, edicién e
montaxe musical.

DEPARTAMENTO
DE BIOLOXIA E
XEOLOXIA

# Organizacién de andainas e

supervision da recollida de
exemplares.

&l Xestién do proceso de

seleccion, prensado e
conservacion de plantas.

A Supervision do proceso de

investigacion cientifica e
dos rexistros nos cadernos
de campo.

# Organizacién de charlas

cientificas.



Y

42. Propostas estratéxicas de actuaciéna longo prazo

As finalidades educativas deste proxecto pasan pola creacién de produtos audiovisuais para a
concienciacion e gozo da comunidade educativa —e da sociedade— sobre o patrimonio cultural galego,
focalizado na defensa do monte e na recuperacion e transmisién interxeracional das cantigas populares
galegas, mais estes produtos amosan o resultado dun proceso de ensino-aprendizaxe interdisciplinario,
fundamentado nunha rigorosa adaptaciéon pedagédxica e curricular. A continuacién, expoéfiense os
estandares de aprendizaxe traballados desde as materias de Xeografia e Historia, Bioloxia e Xeoloxia e
Educacion Plastica Visual e Audiovisual.

XH. Identifica elementos
materiais, culturais ou ideoldxicos
que son herdanza do pasado.

XH. Recofiece que o pasado non
esta “morto e enterrado”, sendn
que determina o presente e os
posibles futuros e espazos, ou
inflée neles.

XH. Identifica, nomea e clasifica
fontes historicas, e explica
diferenzas entre interpretacions de
fontes diversas.

XH. Entende que os

v &
U W

BX. Integra e aplica as destrezas XH. Comprende que a historia

acontecementos e 0s procesos
ocorren ao longo do tempo e & vez
no tempo (diacronia e sincronia).

propias do método cientifico.

BX. Utiliza diferentes fontes de
informacion, apoiandose nas TIC,
para a elaboracion e a
presentacion das stas
investigacions.

BX. Desefia pequenos traballos
de investigacion sobre plantas e
os ecosistemas da contorna para a
sla presentacién na aula.

BX. Identifica os termos mais
frecuentes do vocabulario
cientifico (relacionados co tema) e
exprésase de xeito correcto tanto
oralmente como por escrito.

Y & =<
-

BX. Cofiece e valora a
importancia das plantas e do
proceso fotosintético para as
distintas formas de vida do
planeta.

non se pode escribir sen fontes,
sexan estas restos materiais ou
textuais.

BX. Procura, selecciona e
interpreta a informacion de
cardcter cientifico a partir da
utilizacién de diversas fontes.

BX. Utiliza a informacion de
caracter cientifico para formar
unha opinion propia e argumentar
sobre problemas relacionados.

BX. Describe as caracteristicas
xerais e singulares dos principais
grupos de plantas.

BX. Recofiece e enumera os
factores desencadeadores de
desequilibrios nun ecosistema
(incendios, corta masiva,
contaminacion...)

BX. Identifica os compofientes
dun ecosistema e identifica
exemplares de plantas e animais
propios dos ecosistemas galegos.

7

BX. Relaciona coa sta adaptacion
ao medio a presenza de
determinadas estruturas nos
animais e nas plantas mais
comuns.

BX. Selecciona accions que
prevefien a destrucion ambiental.

EPVA. Cofiece os fundamentos
da imaxe en movemento e das
sUas posibilidades expresivas.

EPVA. Experimenta co valor
expresivo da lifia e as suas
posibilidades tonais, aplicando
distintos graos de dureza, distintas
posiciéns do lapis de grafito ou de
cor e a presién exercida na
aplicacion, en composicions a man
alzada libres e espontaneas.

BX. Identifica exemplares de
plantas propios dalguins
ecosistemas (do monte galego) ou
de interese especial por seren
especies en perigo de extincién ou
endémicas.

BX. Relaciona a contaminacion
ambiental coa deterioracion
ambiental e propdn acciéns e
habitos que contriblan 4 sta
solucion.

EPVA. Crea imaxes con distintos
graos de iconicidade basedndose
nun mesmo tema.

EPVA. Representa obxectos
illados e agrupados do natural ou
do ambito inmediato,
proporcionandoos en relacion coas
suas caracteristicas formais e en
relacion co seu ambito.

BX. Estima a importancia da
biodiversidade e da sta
proteccion.

EPVA. Realiza fotograffas con
distintos encadramentos e puntos
de vista, aplicando diferentes leis
compositivas.

EPVA. Experimenta coas
variacions formais da lifia e o
plano, aplicandoos de forma libre e
espontanea.

EPVA. Utiliza con propiedade as
técnicas grafico-plasticas
cofiecidas, aplicandoas de forma
axeitada ao obxectivo da
actividade.

Detdllanse a seguir algunhas das estratexias educativas encamifiadas a favorecer o desenvolvemento
dos cofiecementos integrados no curriculo das materias e dos obxectivos establecidos no proxecto:

Estratexia 4.2.1 #PensaroMonte

Elaboracion dunha chuvia de ideas a partir da palabra “monte” e aplicacion dunha rutina de
pensamento para traballar a ideacion

8

Cada neno/a debuxa a silueta da sia man nunha folla e asignalle a
cada dedo un sentido (ver, escoitar, sentir, pensar...). A profesora vai
guiando o proceso de ideacion a través das cuestidns asignadas a
cada sentido. 1. Dedo polgar (VEXO): Pensa na palabra bosque, que
ves? Como é ese bosque? Que cores hai? Que formas? Que tipo de
arbores ou plantas? Hai flores? Hai froitos? Hai fungos? Hai auga?
Hai lixo? Que tipos de lixo?

2.Dedo indice (ESCOITO): Que sons escoitas? Tratase de sons de
animais, do vento, das follas...? Que podes tocar ou coller coas mans
para producir sons? Imaxina que escoitas sons musicais. Como ¢é esa
musica? Que ritmo ten? 3. Medio/corazén (SINTO): Que sentes ao
veres ese bosque? Que sentes ao escoitares ese bosque? Que emocién
che produce estar nese bosque? E un sentimento positivo ou
negativo? Cando sentes alegria ao estares no bosque? Que che gusta
dese bosque? Cando sentes tristeza ao estares no bosque?

4. Anular (PENSO): Que palabra che ven @ mente cando falamos de bosque? Pensa nun substantivo...
Agora pensa nunha accion... Agora pensa nun adxectivo... Que che gustaria atopar nese bosque? Ese
bosque no que estas a pensar existe —é real, ten nome— ou acadbalo de imaxinar? 6. Maimifio: o
alumnado pensa nunha idea propia que se lle ocorra. Por exemplo, gritar no monte!

Estratexia 4.2.2 #CantaroMonte

Investigacion e rexistro de fontes orais: cantigas populares sobre o monte
Adestramento no canto coral e gravacions vocais

Ligazon aos materiais:
https://drive.google.com/drive/
folders/13tYnztlGlutFojx-
mY_qUVyEzcjFT5ES?usp=sharing

Estratexia 4.2.3 #TocaroMonte

O alumnado investiga se na sua familia ou na contorna préxima hai
alguén que cofiece algunha cantiga popular que trate do monte,
arbores, plantas etc. Rexistrase o testemufio mediante unha gravacion
de audio que se deposita na tarefa xerada na plataforma educativa
EVA-Edixgal. A continuacién, transcribese a letra da cantiga. Tras
rematar este traballo de investigacion, seleccidnanse estrofas e
melodias para a montaxe dos covers, que realizard a profesora. O
alumnado ten acceso aos covers das cantigas seleccionadas na aula
virtual da materia para practicar o canto e establécense os tempos de
ensaio semanal para o adestramento do canto coral. As cantigas,
interpretadas polo alumnado, seran utilizadas para a montaxe de
diversos produtos audiovisuais.

Creacion dun mapa sonoro con elementos e sons do monte

Ligazén aos materiais:
https://drive.google.com/drive/folder

s/13pVGGPG2f-
PvcX84BXUBOvVIPO73TpsRD?

usp=sharing

9

Nunha das andainas realizadas nas proximidades do centro educativo,
o alumnado investiga os elementos presentes no monte cos que poder
crear sons percusivos: auga, paus, pedras, bugallas, pifas, follas.. A
idea radica en reproducir sons con elementos atopados no monte co
obxecto de crear unha percusién que actie de base musical para as
voces das cantigas. Cada alumno/a grava cun dispositivo mobil os
elementos percusivos xerados e achégaos na tarefa correspondente da
aula virtual da materia. A modo de preparacion da actividade,
visualizase na aula o video da peza musical “Maneo do tempo” do
musico galego Abe Rabade.

Estratexia 4.2.4 #FotografaroMonte
Captura de fotografias e gravacions audiovisuais de elementos naturais

Ligazon aos materiais:
https://drive.google.com/drive/
folders/
13mRYj5tN3QLIGvseo6Gex7tU4cY-

fazV?usp=sharing

0 alumnado achégase as formas naturais da nosa contorna mediante a
observacion destas e a apreciacién dos seus detalles, valorando e
respectando a riqueza do medio natural e a importancia da sua
conservaciéon. Efectuouse a captura de fotografias e gravacions
audiovisuais de elementos naturais: plantas, arbores, follas, flores,
froitos, bugallas... nas andainas pola redonda. Para a realizacion das
fotografias proporciondronselle pautas en relacion coa calidade da
toma fotografica, a composicion (regra de terzos), os encadramentos
(planos e angulos), a profundidade e a iluminacion.

Estratexia 4.2.5 #DebuxaroMonte

Apreciar a creacion artistica e mergullarse no proceso creativo utilizando diversos medios de
expresion e representacion e empregando o vocabulario técnico propio dos elementos naturais e

artisticos

Ligazon aos materiais:
https://drive.google.com/drive/
folders/13r70-2t-Otil-s-
P9aPe3UlbWJAXVN50Q?usp=sharing

1 O estudo das formas. Centrandose nun dos elementos naturais
recollidos ou fotografados no monte, o alumnado fixo un exercicio de
contemplacién e andlise e posteriormente representou o elemento
escollido das tres formas traballadas na clase: a silueta, o contorno e
o dintorno, con diferentes técnicas e sobre soportes variados.

2 O proceso creativo nun caderno de campo. Tras realizar unha serie
de bosquexos sobre os exemplares que ia representar, o alumnado
ilustrou o caderno de campo con detalles das plantas: follas, talo, raiz,
flores, froitos.. Utilizaronse principalmente técnicas secas e
recalcouse a importancia da expresividade da lifia e as mesturas de cor
nas representacions dos diferentes elementos.

Estratexia 4.2.6 #ConeceroMonte
Elaboracién do caderno de campo e rexistro das observacions aplicadas nas andainas da

contorna

Ligazén aos materiais:
https://drive.google.com/drive/folde
rs/149UynMIAJSW8yVAw6gD3WyqS
NCqgLFB6a?usp=sharing

O alumnado buscou na rede informacién sobre as plantas nomeadas
nas cantigas seleccionadas. Efectuouse a recollida de material na
contorna proxima ao centro educativo durante as andainas
organizadas (follas, bugallas, landras...). Na aula asociouse o material
as distintas especies e grupos taxondmicos estudados na materia e
creouse unha ficha de recollida de informacion (a diversidade de
nomes comuns, nome cientifico, caracteristicas, usos e tradicions).
Ademais, realizouse o prensado dos exemplares de follas recollidos e
clasificados, executouse un traballo de analise das cores presentes nos
exemplares extraidos do monte e investigdronse as suas multiples
causas. Por ultimo, estableceuse unha actividade de reflexidn a través
dunha tormenta de ideas: O monte é... (acolledor, cultura, xeneroso,
lingua, historia, lenda..), co fin de promover a xeracién de ideas para
os lemas dos produtos audiovisuais.

Estratexia 4.2.7 Gravacidons e montaxes audiovisuais
Creacion de materiais e produtos publicitarios de ben social ou de concienciacién

Por un lado, realizouse a gravacion das audicidns das cantigas, de xeito individual e en grupo. Fixéronse
gravaciéons nas aulas dos grupos de 1° da ESO e habilitouse un espazo illado para as gravacions
individuais con micréfono. Por outro lado, efectudronse as gravacidns de video nun espazo anexo a
biblioteca do centro, no que se instalaron os recursos materiais necesarios para o rexistro audiovisual:
focos, paneis neutros para o fondo, soportes para os iPads etc. Os alumnos e as alumnas, ademais de
participaren como actores ou actrices nelas, realizaron labores de asistencia e gravacidon. Ademais,
realizaronse diversas gravacidns e capturas fotograficas sobre o proceso de elaboracién dos cadernos de
campo, para o desefio do segundo dos videos producidos.

#sonmonte

Video #SonMonte 1. O monte na

i ! Video #SonMonte 2. E ti, que pintas no
memoria colectiva

monte?
https://www.youtube.com/watch? https://www.youtube.com/watch?
v=yeDX8J1UkYI&t=52s v=llu23UQoUnY&t=9s

50rganizacién, desenvolvemento e metodoloxia

A adaptacién pedagoxica e curricular deste proxecto parte da elaboracién do perfil de aula do alumnado
de 1° ESO, cun total de 39 alumnas e alumnos, no cal se contemplaron os estilos de instrucidn, os estilos
de pensamento, as habilidades cognitivas ou rendementos, as preferencias do ambiente aprendizaxe, os
estilos expresivos e as dreas de uiliise ‘iliomas

interese. 3% 1%

'

Informatica/ Tecno.
16%

Para artellar o proxecto desde as areas

bt TS . ; - Deportes
disciplinarias mencionadas decidimos 22%
centrar a andlise en dous aspectos que
consideramos primordiais para acadar
unha aprendizaxe madis inclusiva e
motivadora: as areas de interese e os
estilos expresivos do alumnado.

Ciencias
Naturais
10%

Intereses do

. . alumnado
Por un lado, analizamos que tematicas

xeraban mais interese entre o Mateméticas

. 5 s 7%
alumnado, co fin de que as areas mais /
destacadas actuasen de motor de Foto/Video/ _

. L, ) . Cine Libros /Lect.
motivacién, pero tamén co obxectivo de 12% 7%
integrar aqueles campos tematicos que Historia

. . . . Artes escénicas \ /M.actual
suscitaban maiores reticencias ou oo P .
rexeitamento. 10%

Como se observa na grafica, o alumnado de 1° da ESO manifestou un grande interese cara a informatica,
os deportes ou o traballo con produtos audiovisuais —fotografia, video..—, asi como cara as Ciencias

https://www.youtube.com/watch?v=llu23UQoUnY&t=9s

https://www.youtube.com/watch?v=yeDX8J1UkYI&t=52s

Naturais e as Artes Plasticas; pola contra, outras areas como a Historia ou a Igualdade figuran entre as
porcentaxes mais baixas; de ai que algunhas das finalidades do proxecto tefian que ver coa creacion de
produtos de audio e video cun alto valor artistico en canto a xeracién de pensamento propio ou a
inclusion da compofiente emocional e que parte do proceso de ensino se desenvolvese na propia
natureza, a partir de andainas pola contorna e con traballos moi ligados ao estudo das Ciencias Naturais.

Porén, era importante integrar actividades que lle amosasen ao noso alumnado a importancia do estudo
de campos como a Historia, desligada da “datofaxia” ou estudo memoristico e mecanico que impera en
moitos libros de texto, e facer un traballo de posta en valor das fontes, de salvagarda da memoria
colectiva ou que partise da reflexién sobre o noso pasado mais proximo.

Estes coflecementos, conxugados co adestramento de destrezas relacionadas coa musica (o canto coral,
a creacion de ritmos...), permitiunos romper coa rixidez asociada & aprendizaxe de determinados contidos
e, alén diso, tratar de xeito transversal cuestidns sobre a igualdade. As actividades relacionadas co canto
e coa interpretacion musical implican un nivel de exposicién que permite traballar de xeito moi profundo
aspectos como a empatia, a timidez, as diferenzas de xénero na adolescencia, a natureza das
“capacidades artisticas”, a sensibilidade etc., presentes neste tipo de pezas artisticas.

Por outro lado, outro dos nosos obxectivos era a inclusion e a personalizaciéon do proceso de ensino-
aprendizaxe. Para isto era crucial atender, ao longo de todo o desenvolvemento do proxecto, aos
diferentes estilos expresivos do alumnado, entre os cales primaban, con moita diferenza respecto ao
resto, os estilos escrito, oral e audiovisual, o que deixaba en desvantaxe aquel alumnado cuxas
fortalezas radican noutras formas de expresion como a manipulativa —presente nos procesos de
rexistro, no traballo das siluetas do elementos do monte, na creaciéon do caderno de campo..—, o
artistico —integrado nos procesos de xeracion de pensamento creativo para os lemas dos produtos, nos
propios desefios xerados, na investigacion sobre os ritmos musicais...—, a expresién dramatizada —a que
se atendeu no adestramento do canto vocal, nas actuaciéns para as gravacidns de video e de audio..—, 0
grafico-esquematico —visible nos procesos de clasificaciéns das evidencias rexistradas, no desefio e
organizacion dos produtos audiovisuais..— ou o estilo expresivo de servizo —incluido na recollida e
rexistro das cantigas populares—.

A respecto da metodoloxia, compre destacar que no desenvolvemento do proxecto priorizouse a cultura
colaborativa no profesorado e no alumnado e tendo en conta os diferentes escenarios de ensino-

aprendizaxe —presencial e telematico—. Para sl
iso creouse na plataforma de EVA-Edixgal un . . P
espazo dedicado ao proxecto, que incluiu as o ——

instrucions, pautas e actividades propostas  aygiovisual 26%
desde as diferentes materias, de xeito que o 26%
alumnado —e profesorado— percibise a
integracién e colaboracién de ambas as
disciplinas, tanto na construcion como na
avaliacion formativa desta proposta

i expresivos
pedagéxica. p———

W)

En definitiva, os piares que sustentan a =
Grafico /

organizacion, desenvolvemento e metodoloxia .

. esquematicg
deste proxecto son, como xa mencionamos, a 5%
inclusién e a personalizaciéon do proceso de &
ensino-aprendizaxe, partindo dos talentos, .~ .
fortalezas e diversidade do noso alumnado, 2%
observables nos seus intereses e estilos
expresivos e materializado a través da

Ora
20%

diferenciacion curricular, é dicir, intentando abordar a variacidon e a diferenza das alumnas e dos
alumnos na aula a través de multiples enfoques que modifican a instrucion e o curriculo para satisfacer
as necesidades individuais dos estudantes. Carol Ann Tomlinson fixo fincapé en que, cando os/as
profesores diferencian o curriculo, deixan de actuar como dispensadores de cofiecemento e, no canto
diso, comezan a servir como organizadores de oportunidades de aprendizaxe.

Co fin de comprobar se estes obxectivos se acadaron no noso desefio pedagodxico, efectuouse unha
avaliacion dos parametros que, segundo Tomlinson, definen unha aula diferenciada, e reflexionouse
sobre se o presente proxecto estableceu diferenciaciéns no contexto, nos produtos, nos contidos, nos
procesos e nos docentes implicados (véxase o apartado sobre a avaliacién).

CAMBIOS PROFUNDOS NO
SISTEMA EDUCATIVO

Non cambios superficiais e
CAMBIOS NA O ALUMNADO PARTICIPA

individualizados por parte do EDUCACION NO PROCESO

profesorado Toma decisidns,
‘ aproveita os talentos e
CENTRASE NA AULA intereses... 0o
Non no alumnado, profesorado adapta
identificando as NEDAE. preocupado polos
Desefio universal resultados.
da aprendizaxe para aulas ‘
heteroxéneas e diversificadas

PEDAGOXIA DA COMPLEXIDADE

EDUCACION DE CALIDADE Organizar a actividade de aula

Non compensadora, centrada en para que aprendan todos. Non
estratexias para compensar déficits ‘ anular, reducir, simplificar para
(ACS, NEDAE...) ensinar da mesma maneira a
Cidadans, todos/as aprenden, todos/as.
pero non do mesmo
xeitos
‘ APRENDIZAXE COMO
CONSTRUCION
A DIFERENZA COMO RIQUEZA Non ensino como transmision.

Non como aceptacion.
Aprender da diferenza e defender

. LOXICA DA HETEROXENEIDADE
os dereitos de todos/as.

Non da homoxeneidade ou

estandarizacion.

6 Xestion e temporizacidn

O proxecto programouse para ser desenvolvido nun tempo aproximado de 20 semanas durante o curso
académico 2020-2021. A temporizacion do proceso pddese observar no calendario que se amosa a
continuacion e que integra a planificacién das andainas, pequenas investigacions, actividades especificas
desenvolvidas en cada unha das materiais, os tempos de ensaios de canto coral, as gravacions dos
materiais audiovisuais etc.

L M M X \ S D Dias festivos ou non lectivos
OUTUBRO
S1 28 29 30 1 2 4 = Presentacidn xeral: Historia, Bioloxia E. Plastica
52 5 6 7 8 9 1 = Fase investigacion. Cantigas de monte.
S3 12 13 14 15 16 18 = Fase investigacion. Rexistro audiovisual.
S4 19 20 21 22 23 25 = Fase rexistro. Transcricion letras.
S5 26 27 28 29 30 1 = Fase seleccidén. Posta en comun. Avaliacién
L M M X \% S D
NOVEMBRO
S6 2 3 4 5 6 8 = Creacion covers. Escoita previa e probas afinacién.
S7 9 10 M 12 13 15 = Andaina grupo 1. Ensaios cantiga 1.
S8 16 17 18 19 20 22 = Rexistro evidencias. Ensaios cantiga 1
S9 23 24 25 26 27 29 = Andaina grupo 2. Ensaios cantiga 2.
L M M X \ S D
DECEMBRO
s10 30 1 2 3 4 6 = Rexistro evidencias. Ensaios cantiga 2. Avaliacién
M 7 8 9 10 1 13 = Prensado e traballo de desefios. Ensaios
S12 14 15 16 17 18 20 = Prensado e traballo de desefios. Ensaios
21 22 23 24 25 27
28 29 30 31 1 3
L M M X \% S D
XANEIRO
S13 4 5 6 7 8 10 = Actv. Rutina de pensamento. Xeracién de ideas
S14 1 12 13 14 15 17 = Creacién caderno de campo. Ensaios
S15 18 19 20 21 22 24 = Creacién caderno de campo. Ensaios
S16 25 26 27 28 29 31 = Creacién caderno de campo. Ensaios. Avaliacién
L M M X \% S D
FEBREIRO
s17 1 2 3 4 5 7 ;\.ruG;(a)?/acién de voces. Sesions individuais e en
s18 8 9 10 1 12 14 = Gravacién de videos.
S19 15 16 17 18 19 p” f;eﬁgz\r/:é::?cg‘de videos. Actv. Rutina de
S20 22 23 24 25 26 28 = Avaliacién final.

7 Recursos humanos implicados no desenvolvemento do proxecto

A direccion do centro educativo acometeu un grande esforzo na adecuacién dos espazos e horarios para
unha dindmica de traballo mais flexible e interdisciplinaria, capaz de potenciar o traballo cooperativo
entre o profesorado das materias involucradas no proxecto.

71Profesorado participante.
Funcidons e tarefas das persoas implicadas

O desefio e desenvolvemento do proxecto estivo titorizado desde tres departamentos didacticos do
centro educativo: o Departamento de Xeografia Historia, a cargo da profesora Diana Vilas, con ampla
experiencia na coordinacién de proxectos educativos; o Departamento de Educacién Plastica Visual e
Audiovisual, coa profesora Olalla Garcia, titora dun dos grupos de 1° da ESO e coordinadora do Equipo da
Biblioteca do centro; e o Departamento de Bioloxia e Xeoloxia, coa profesora Maria Romano, titora
tamén do outro grupo de 1°. Ademais, contouse coa colaboracién do Equipo de Biblioteca e do Equipo de
Dinamizacién da Lingua Galega, do que as anteditas docentes forman parte; asi como do persoal de
conserxaria e dos cargos directivos, que realizaron un enorme esforzo de coordinacion.

Olalla Garcia
San Ledn

DIERERUIES A

Meis (A
. Profesora '

= Profesora i 9 _J

Educacidn Plastica
Visual e Audiovisual
= Coordinacion de

de Xeografia -
e Historia

= Coordinadora

do proxecto

Biblioteca
#l Desefio de actividades de # Supervision das capturas # Organizacién de andainas e
dinamizacién. audiovisuais nas andainas. supervision da recollida de
« #Pensar o monte N « #Fotografar o monte exemplares.
#Cantar o monte. o o A Xestion r ion
Investigacion histérica a partir & Coordinacion da fase de S dCIo onser de’ 'SELCTCC o
. . ilustraciédn nos cadernos de prensado € conservacion de
de fontes orais. As cantigas plantas.

populares galegas. campo.

= #Debuxar o monte = #Cofecer o monte

H Supervision da recollida de isi6
A Supervision do proceso de

cantigas e xestién do “Mapa # Rexistro audiovisual do . {0acion cientifica e d
conoro”. proxecto. mvgstlgauon cientifica e dos
rexistros nos cadernos de
= #Tocar o monte #A Edicion e montaxe de campo.
A D .. videos. L
41 Direccidn vocal, covers e 0l Organizacion de charlas
arranxos musicais. cientificas.
Al Gravacion, edicién e montaxe Equipo da = As mulleres na Ciencia
musical. Biblioteca
Escolar
............................. . Equipo de
: Dinamizacién
da Lingua
. A
: : A
15 e o

72 Alumnado participante

O proxecto realizouse con 39 alumnas e alumnos de 1° da ESO, divididos en dous grupos: o curso de 1° da
ESO A, que consta de 23 alumnos/as, titorizado por Maria Romano e o grupo de 1° da ESO B, con 16
alumnos/as, titorizado por Olalla Garcia.

73 Outros membros da comunidade educativa

Foi fundamental a cooperaciéon das familias no proceso de rexistro de cantigas cos avds, as avoas e
persoas proximas ao alumnado, asi como na concesién dos diversos permisos para as saidas e execucidns
dos proxectos a partir das imaxes e actuacions da rapazada. En todo momento, as familias do noso
alumnado apoiaron esta iniciativa por entender que este comprende uns valores pedagédxicos que
desbordan o académico e que son esenciais na formacién da mocidade.

Os membros da Direccién do centro, ademais de flexibilizaren o uso de espazos e horarios entre o
profesorado das diversas materiais, estableceron reunions periodicas entre os membros do Equipo da
Biblioteca escolar, os membros do Equipo de Dinamizacion da Lingua Galega e os membros do Equipo de
Igualdade do centro, co fin de establecer xuntanzas dunha hora semanal para a coordinaciéon das
actividades desenvolvidas no centro e a xestién dos programas de formacién executados no presente
curso académico; entre eles o contrato-programa Igualate, do que tamén forman parte as profesoras
que titorizaron o proxecto.

8 Recursos materiaisparao desenvolvemento do proxecto

Dispo6fiense a continuacion os recursos materiais empregados nos produtos xerados.

Equipo de gravacion e Espazos da biblioteca

edicion de audio en interior L .

Aula croma e mobiliario de apoio.
Microfono de condensador
usb/podcast para gravacién Equipo de iluminacién
d? ?SFUd'O' iPad N E?E)llcaaon : m focos LED, paraugas difusores
d'X'Fa'S para ? edicién de R R e fondo branco (pantalla de
audio (Audacity e 0’,‘ " proxeccion).
Garageband).

Equipo de gravacién e
edicion de video

ey,
e
.
wne®

Cadernos de rexistro
Cadernos de campo @
de distintos formatos,
ldminas de debuxo, lapis
de durezas variables,
lapis de cores,
rotuladores, ceras e

outros materiais de
expresion plastica.

iPads, tripodes,
adaptadores para iPad
para tripodes e
programas de edicidn
iMovie e Stop Motion.

Equipo de fotografia e

Materiais para a recollida e gravacions en exterior

prensado de follas

mobiles, cdmaras compactas,

Bolsas, carpetas, prensas Aula Virtual (Edixgal) camaras réflex e iPads.

botanicas de madeira.

9 0Orzamento. Xustificacion e desagregacion

O IES Illa de Ons conta cunha traxectoria de compromiso constante coa aprendizaxe baseada en
proxectos para promover a dinamizacion da lingua galega, a igualdade e a mellora nas competencias
socioemocionais do noso alumnado, a través da creacion de produtos innovadores que favorecen a
aprendizaxe no uso das novas tecnoloxias. Asi, co obxecto de conseguir os medios técnicos profesionais
apropiados aos estandares de calidade que se pretenden con este proxecto, é fundamental a aposta da
direccién do centro no tocante & dotacién de materiais que perpetlen a posibilidade de continuar co
desenvolvemento deste tipo de propostas interdisciplinarias.

Sistema de soporte portatil para fondos reforzado 195 €

Barra telescopica transversal para fondos 3,8 metros 44 €

2 Fondos de papel branco, gris medio e negro 2,75 x 11 m (77 € u.) 231 €

de)’.anels de absorcion acustica de duas seccions de 1.670 x 609 x 38 mm (218 € g7 € | 2121€
Paquete de 2 micréfonos de membrana grande AKG C214 estéreo 599 €

4 paquetes de micréfonos condensadores pequenos para dispositivos mobiles 180 €

(jack 3.5mm x 2) con soporte para mobil e tripode de mesa (45 € u.)

17

Proxectos de innovacién educativa en dinamizacién linguistica. 2020-2021



10 Colaboracidons con institucions , entidades, asociacidéns ou
empresas

Destaca a colaboracién de diversos axentes culturais nos traballos de pescuda sobre as cantigas
tradicionais (letras, melodias, ritmos...), como Martifio Malleiro, musico de jazz e musica tradicional
galega e profesor de acordedn e clarinete na Asociacidn Cultural Trépia; Teresa Dominguez Dominguez,
da Agrupacion folclérica Celme, en Pontevedra; Felicitas San Ledn Martin, membro durante moitos anos
da Asociacién Cultural Xacarandaina, da Corufia; canda persoas que co seu saber sobre a tematica
enriqueceron o noso cofiecemento neste campo, como Jesus Rodriguez Rodriguez ou Francisco Abollado
Fernandez.

Tamén existiu unha colaboracién intercentros, a través da achega ao proxecto de Ana Justo Herrero,
profesora de Musica no IES Maximino Romero de Lema (A Corufia), que creou unha peza de piano orixinal
para a cantiga interpretada polo alumnado no video #SonMonte2, e que estd a implementar no seu
centro o proxecto, a partir das directrices, covers e diversos materiais xerados polo profesorado e
alumnado do IES Illa de Ons.

No marco da celebracion do Dia da Muller e da Nena na Ciencia (11 de febreiro), o alumnado de 1° da
ESO recibiu unha charla sobre a fecundacion “in vitro“de arbores, impartida pola cientifica Dofia
Nieves Pilar Vidal Gonzalez (Instituto de Investigaciéns Agrobioldxicas de Galicia). Esta actividade
buscou darlle unha maior visibilidade ao traballo das mulleres na ciencia e promover practicas que
favorezan a igualdade, ao tempo que lle achega ao alumnado a maneira de traballar dos/as
cientificos/as a través da experiencia persoal destas mulleres de ciencia.

B

Charlas cientificas desenvolvidas no marco do proxecto e co motivo da celebracidn do Dia das Muller e da Nena na Ciencia
11 Medidas de difusién do proxecto

Para organizar e coordinar o alumnado e os membros da comunidade educativa participantes no
proxecto, foi preciso xerar canles de comunicacién directa, empregando medios e contornas dixitais para

18

Proxectos de innovacién educativa en dinamizacién linguistica. 2020-2021



informar e traballar de forma cooperativa e para apoiar a aprendizaxe individual ou colectiva. Asi, na
plataforma de EVA Edixgal creouse un proxecto a modo de tema interdisciplinario no que se foi
publicando toda a informacion, letras, cancidns, actividades, anuncios etc., relacionados co proxecto.

A difusion do proxecto realizarase polas canles que habitualmente utilizamos no centro para dar a
cofiecer as actividades desenvolvidas nel: o blog da Biblioteca, a aula virtual do centro, a paxina web, a
revista Umbrela (editada anualmente polo Equipo de dinamizacién da Lingua Galega) e a través da nosa
canle de Youtube. Ademais, presentarase o traballo no Concello de Bueu, nos centros da contorna e nos
demais centros educativos do territorio galego, a través do foro Plambe (espazo de comunicacién entre
os coordinadores das Bibliotecas escolares dos centros integrados no Plan de Mellora de Bibliotecas
Escolares de Galicia), e ofrecerase, tanto de xeito presencial como a través de xuntanzas en lifia,
informacién sobre el e sobre as multiples posibilidades de aplicacion que ofrece.

o,

Alumnado desefiando o caderno de campo. Imaxes usadas no video #SonMonte2

12 Plan de avaliacion. Criterios e indicadores para a avaliacione
Impacto do proxecto na mellora do uso da lingua galega na
comunidade educativa

Na valoracién deste proxecto interdisciplinario existen procesos de avaliacién moi diversos. Ademais da
avaliacion da consecucion dos obxectivos especificos de cada actividade, realizadas desde as diferentes
materias a partir de rubricas de desempefios concretos, realizouse unha avaliacién final co alumnado a
partir da técnica “AEIOU" para comprobar o grao de atencion, emocidn, interese, organizacion e utilidade
(en canto ao uso e valoracion da lingua galega) suscitados por este. Con todo, consideramos importante
taménacometer unha autoavaliacion do propio proceso de ensino-aprendizaxe mediante unha revisién
das dimensiéns da diferenciacién curricular implementadas no proxecto.

Resultados da avaliacion "AEIOU” ao final do proceso:

Avaliacion final "AEIOU"

M Excelente W Moi ben M Ben m Necesita Mellorar

Atencion 27 12

Interese 27 12 2
29 8 2

Uso do galego

Consideramos que a autoavaliaciéon debe revisar as dimensidns da diferenciacién curricular do
proxecto e para iso establecéronse os seguintes indicadores:

CONTEXTO

PRODUTO

CONTIDO

PROCESOS

Q

l DOCENTE

NOME dA INICIATIVA ettt eeeee e etee s esesesaseaeas #SonMonte

Centro educativo no que se desenvolve ........cnecennens IES Illa de Ons, Bueu

Docentes responsables da iniciativa .....eennrienrcnnirneenns Diana Vilas, Dpto. Xeografia e Historia

Olalla Garcia, Dpto. Educacién Plastica
Visual e Audiovisual

Maria Romano, Dpto. Bioloxia e Xeoloxia

Data de inicio e finalizacidon da iniciativa ......ccceeeveeeeeeennee. Curso académico 2020-2021

Numero de alumnado iMplicado .......cecnrrrensireresnsiesenene 39

XUNTA
DE GALICIA % Xacobeo 21-22

